
Նոյեմբերի 4, 2017 

Մամուլի հաղորդագրություն 
 

Երևանում աշխատանքներն է սկսել ԱԴԱՄԻ Երկխոսություն գիտաժողովը  
վիզուալ մեդիայի մասնագետների համար 

 
 
2017թ. նոյեմբերի 4-5-ը Արևելյան Եվրոպայում մշակութային բազմազանության համար 
հանձնվող ADAMI մեդիա մրցանակը ստեղծագործական գիտաժողով է անցկացնում 
Հայաստանի մայրաքաղաք Երևանում։ 
 
Գիտաժողովը հարթակ է ստեղծում Եվրոպայի Արևելյան գործընկերության երկրները 
ներկայացնող հեռուստատեսության, մեդիայի և ֆիլմարտադրությամբ զբաղվող 
մասնագետների համար՝ ներկայացնելու իրենց տեսանախագծերը ինտեգրացիայի և 
մշակութային բազմազանության թեմաներով։ Հայաստանը, Բելառուսը, Վրաստանը, 
Մոլդովան և Ուկրաինան ներկայացնող գիտաժողովի 18 մասնակիցները կստանան 
միջազգային փորձագետների անհատական խորհրդատվություն՝ սեփական ֆիլմերը 
զարգացնելու համար։   
 
Գիտաժողովի փորձագետներն են՝ կինովավերագրող Վիտալի Մանսկին (Լատվիա-
Ռուսաստան), պրոդյուսեր, ռեժիսոր Անջեյ Կլամտը (Գերմանիա), ֆիլմարտադրող  Իրենե 
Լանգեմաննը (Գերմանիա), Արտե հեռուստաալիքի առաջատար լրագրող Վլադիմիր Վազակը 
(Ֆրանսիա), լրագրող Սաթիկ Սեյրանայանը (Հայաստան) և սցենարիստ    Կոնստանտին 
Ժանդիերին (Վրաստան)։ 
 
Գիտաժողովի շրջանակներում տեղի կունենա Վիտալի Մանսկու «Հարազատները» ֆիլմի 
հանրային ցուցադրությունը, որին կհաջորդի «հարցուպատասխանի» ձևաչափով հանդիպում 
ռեժիսորի հետ: Ցուցադրությունը տեղի կունենա 2017 թվականչ նոյեմբերի 4-ին, ժամը 19:00, 
Հենրիկ Մալյանի անվան թատրոնում։ Մուտքն ազատ է։ 
 
ԱԴԱՄԻ մեդիա մրցանակ 
ԱԴԱՄԻ մեդիա մրցանակի նպատակն է խրախուսել Արևելյան գործընկերության երկրներում 
աշխատող ռեժիսորներին, լրագրողներին և աուդիովիզուալ մասնագետներին՝ միգրացիայի, 
հանդուրժողականության և մշակութային բազմազանության թեմաների բարձրաձայնման 
համար: Մրցանակը շնորհվում է բազմազանության թեմային նվիրված լավագույն 
հեռուստատեսային ֆիլմերին և առցանց ծրագրերին:  

Մրցանակի հետ միասին, ADAMI-ն կազմակերպում է մի շարք միջոցառումներ, որոնք միտված 
են Արևելյան Եվրոպայի և ԵՄ-ի լրատվամիջոցների մասնագետների միջև տեղեկատվության 
փոխանակմանը և կապեր հաստատելուն: ADAMI մեդիա մրցանակը ֆինանսական 
աջակցություն է ստանում Գերմանիայի Արտաքին գործերի նախարարության և ProCredit 
հոլդինգի կողմից: Մանրամասն տեղեկատվության համար այցելք․ www.adamimediaprize.eu 

